
Iddimanngiiu Bianco 

Domstolsstyrelse pillugu inatsisip allanngortinneqarnera pillugu 

inatsisit assigiinngitsut Kalaallit Nunaannut atuutilersinneqarnissaat 

pillugit peqqussummut missingiutip Kalaallit Nunaanni 

Namminersorlutik Oqartussanit akuersissutigineqarnissaa pillugu 

Inatsisartut aalajangiiffigisassaattut siunnersuut. 

(Inuussutissarsiornermut, Aatsitassanut, Nukissiutinut, Inatsisit 

Atuutsinneqarnerannut Naligiissitaanermullu Naalakkersuisoq) 

Oqaaseqaat. 

Inuit Ataqatigiinniit qujassutigaarput una siunnersuut saqqummiunneqarmat. 
 

Sulianik ammanerusumik ingerlatsiniarneq inissimaniissoraara, kinaassuseq 
illesorneqartilllugu, ilisimasanik katersivittut, suliffeqarfinniit 

atorneqarsinnaaneranut allarpassuarnullu pitsaaqqutinik taakkartorneqartuni 
kinguneqarnissaa isumalluarnarpoq. 

 
Eqqartuussivimmi aaliangiussat ammanerusumik ingerlanneqalernissaat aamma 

naapertuilluartumik ingerlatsisoqarnerata ersarinnerulernissaa. Innuttaasullu 
eqqartuussivinnut tatiginninnissaa maani eqqartullattaagatta tunngaviatigut 

naleqqulluinnarpoq. 
 

Ilanngussami eqqaaneqartumi Domstolsstyrelsip siulersuisoqarnera 

eqqaaneqarpoq, tamannalu maani oqartussaaffimmi avataaniit aaliangiinerni 
ingerlaannarnani soqutiginartipparput Inuit Ataqatigiinni nunatsinniit 

peqataaffigineqarsinnaanera ujartorneqarsinnaassasoq. 
 

Massakkumummi ingerlariaatsit pissutsinik ilisimasaqarnerulernissaq 
pingaartittuagatta ilagaat. Aaliagiinerit piffinnut naleqqussarluartarnissaat 

pingaaruteqarluinnarmata. 
 

Paaserusunnarporlu Naalakkersuisuniit ujartorneqarnissaa 
ammaffigineqarsinnaassanersoq. 

 



 
Taamatut oqaaseqarluta Inuit Ataqatigiinniit siunnersuut tamakkiisumik 

akuersaarsarparput. 
 


